
WjetSina mjensinu
ignoruje
Zasly tydzen wotmé so w litawskej sto-
licy Vilnius létna generalna zhroma-
dzizna zjednocenstwa nowin w mjensi-
nowych a regionalnych ré¢ach MIDAS.
Organizacija swje¢i létsa dzesaclétne
wobstace. Milenka Rjec¢cyna je so ze se-

kretarom MIDAS Giintherom Rautzom
rozmotwjala.

Kak je k tomu dosto, zo so konferenca
wnowym kraju Europskeje unije a zdo-
bom pola polskeje mjensiny w Litawskej
prewjedze?

G. Rautz: Z konferencu pola podlskeje
mjensiny w Litawskej chcychmy wose-
bite znamjo sadzi¢. Nowina Kurier Wi-
lenski, kotraz wuchadza w polskej réci,
ma kozde 1éto znowa wo financne
srédki wojowaé. Loni bé wona piipo-
weédzita, zo jej Polska podpéru skrotsi.
Na zbozo so to njesta. Pfiwsém tuton
strach po cylej wuchodnej Europje, pola
mjensiny w Stowakskej runje tak kaz w
Madzarskej a Rumunskej dale wobsteji.

Kak sce tutu situaciju na méstnje doZiwili?

G. Rautz: Konferenca bé prewso wu-
spésna. Smy wobsérnje wo tym zhonili,
pod kotrymi wuménjenjemi su Polacy
jako mjensina w Litawskej ziwi. Kurier
Wilenski ¢is¢a na pifiklad w awtowej
dz¢tarni. Doziwichmy pak tez ignorancu
wijetSiny nad mjensinu. Na nowinarskej
konferency je so ze stron wjetsiny jenoz
Baltiska powés¢owa agentura wobdz¢lita.
Podla béstajmjez druhim ruskatelewizija
a zastupjer w Litawskej bydlaceje zidow-
skeje mjensiny. Hdyz na priktad 3 000
Polakow we Vilniusu demonstruje, njeje
to medijam wjetSiny ani powésée hodne.

Kotre konsekwency z toho scehnjece?

G. Rautz: Prichodne dny dostanu nasi
¢lonojo list, kotryz scelemy mjez dru-
him tez litawskim politikarjam. W pis-
mje sej zadamy, zo maja woni wobzam-
knjenja Europskeje unije k dosahace-
mu spéchowanju europskich mjensin,
na priktad réce, wobkedzbowac.

S$16 je létsa myce déstat?

G. Rautz: Stowakski zurnalist Stefan
Hrib z tydzenika Tyzden pfija Zurnalisti-
ske myto Otta von Habsburga a zurnalist
madzarskorécneho dZenika Bihari Naplo
w Rumunskej Ors Szeghalmi zurnalisti-
skemytoMIDAS. Wutrobnydzak!

65. récnicu wuswobodzenja Luzicy a Kamjenca wopominachu wobydlerjo Lessin-
goweho mésta minjeny pjatk. Na wopomniscéu za padlych sowjetskich wojakow pri
Pastwinej horje polozistaj wysi méS¢anosta Roland Dantz (njestronjan) a wokrjesna
radzicelka Léwicy Regina Schulz (wotléwa) wéncaj. (Hlej 2. stronu,) Foto:D. Schifer

45. Wojerowske hudzbne dny skoncene

Dusu tworbow zaklincec¢ dali

Wojerecy (DG/SN). Z koncertom Wo-
jerowskeho sinfoniskeho orchestra pod
nawodom Lutza Michlenza su so wcera
45. Wojerowske hudzbne dny skongili.
Hercy zamochu pritomnych w nimale
wupredatej PLuziskej hali widZomnje
zahoric.

Tworby ruskeju komponistow Sergeja
Rachmaninowa, Nikolaja Rimskeho-
Korsakowa a ¢éskeho Antonina Dvo-
tfaka spoz¢ichu koncertej stowjansku
notu. Nimo toho zaklinca tez ,,Concerto
za kontrabas®“ Italcana Giovannija Bot-
terinija ze solistom Svenom Rdsselom.

Koncerty Wojerowskehosinfoniskeho
orchestra su hizo Iétdzesatki ze swojimi
narocnymi tworbami wjersk kozdolétne-
ho festiwala w Zusowym mésce. Kozdo-
létnje pridruzeja so tuchwilnym ¢tonam
¢élesa hudzbneje Sule, kotraz so stajnje

zaso wo dorost stara, néhdysi hudzbnicy
cytka. Wobdziwanjahddne je, z kotrej
zralosCu sej miodzi instrumentaliséa
hudzbu stilej pfimérjenu a wumélsce
na wysokim niwowje pfiswojeja. Hac so-
listisce, w orchestrowych registrach abo
w cytkownym zwuku zamochu woni
z dynamiku, wéstym pfiwzac¢om ménja-
cych rytmow a melodiki dusu tworbow
zaklin¢e¢ da¢ a publikum wobkuztac.
Hos¢o zakdncaceho koncerta béchu
tak zahorjeni, zo wumélcow bjez pfi-
dawka hi¢ njedachu. Samo ,,brawo-wo-
fanja“ béchu styse¢. Dothi priklesk bé
mlodym hudzbnikam runje tak kaz za-
lozerjej a wjelelétnemu nawodze orche-
straLutzej Michlenzej wénowany, kotryz
cytk z wysokim narokom stajnje zaso
k wubérnym wukonam wjedze. To je
wcerawsi koncert znowa dopokazat.

Nowa wustajenca w Budyskim Serbskim muzeju

Plakaty su do]

Budysin (ML/SN). Néhdze sto plaka-
tow wot 1éta 1945 do 1990 z dohromady
1 700 w magacinach Serbskeho muzeja
mobza sej wopytowarjo wosebiteje wu-
stajency wot wcéerawseho hac do 3. ok-
tobra wobhladac. ,Plakat! Doba NDR
w plakatowej zbérce Serbskeho muzeja“
réka zajimawa pokazka wo njewsédnych
wumélstwowych casowych swéedkach.
~Njesmjertnos¢ plakata wobsteji drje
w jeho estetice a w zamo6znosci, stawizny
a stawiznicki powéda¢ moc, daloko prez
Cas a léto, w kotrymz je swojemu po-
stajenemu zameérej stuzit.“ Tole rjekny
kuratorka Christina Boguszowa wcera
w swojich zawodnych stowach.
Direktor muzeja Tomasz Nawka po-
kaza pfi wotewrjenju tez na wuswobo-
dzenje naseho ludu z fasizma pred 65
Iétami. Duch powojnskich 1ét wotbty-

Kumenty casa

S¢uje so w najstarsich eksponatach, kaz
na 1945 w Céskej zhotowjenym plaka-
¢e w serbskej a ruskej réci ,, Ttista milio-
now Stowjanow dze z nami!“ a w na-
motwije za wopyt Radworskeho zjézda
1946. Za Nawku réka hesto pokazki
,»Ze zandzenos¢e nazhonjenjow cerpajo
zmuzi¢e skutkowa¢ w pritomnosci a nje-
zhubi¢ nadziju do pfichoda“. Téjsto pla-
katow su wumétcy kaz Mércin Nowak-
Njechornski, Horst Slosar, Langec man-
dzelskaj, Jan Hanski a Eberhard Kahle
stworili. Plakaty njewénuja so jenicce
politiskim a Domowinskim podawkam,
ale wabja tez za serbske knihi, za wopyty
predstajenjow NSLDza kulturnych swje-
dzenjow. DziwadZelnik Mérko Brankack
z medleyjom spéwow z ¢asa NDR a pia-
nist Tasso Schille z NSLDzZ wotewrjenje

wustajency wubérnje wobrubistaj.

Portretowy koncert za basnika Benedikta Dyrlicha
Profesionalne wumélstwo wazne

Budysin (SN/AW). Portretowy koncert
skladnostnje 60. narodnin Benedikta
Dyrlicha sobotu w Budysinje je SLA
préni raz za basnika wuhotowat. Mode-
rator Wolfgang Rogner skedzbni w roz-
molwije z jubilarom-poetom na wuznam
jeho lyriki tez za serbske hudzbne two-
rjenje. Néhdze polsta pfipostucharjow
sej tole na koncerce wuwédomi.
Wurézki ze serbskeje baletneje opery
Detlefa Kobjele ,,Fantazija na Lubinje* -
tekst Bernda Kollingera bé Dyrlich ze-
serbs¢it a jemu dat identifikaciju, na ko-
trejez zakladze mozeSe komponist, kaz
w rozmotwje zwurazni, swojej hudzbje
serbsku duSu spoz¢i¢ - zaklincachu
na spocatku a na koncu koncerta. Chor
a orchester SLA pod nawodom Dietera
Kempy pfipostucharstwo zahoristej a po-
kazastej, Sto profesionalne wumélstwo
za prichod serbskeje kultury woznamje-
nja. Tole tez Benedikt Dyrlich a Detlef
Kobjela w rozmotwje z moderatorom
jasnje zwuraznistaj. Dyrlichowe basni-
stwo, z priktadami serbsce a némsce wot
dziwadzelnika Mariana Bulanka pred-
njesene, je hos¢om z humorom, satiru,
Iubos¢u a namotwu wutroby zhréto. Tole
tez z hudzbu dalsich komponistow zjed-
nocene bé jim njezapomnite doziwjenje.
Basen ,,Bekenntnis A“ je ze swojej Siba-
os¢u w Janu Cyzu praweho komponista
namakata. Sobotu zaklinca tuta tworba
préni kro¢ za sopran, wubérnje inter-

pretowana wot Romy Petrick. Tez basen
»Liebeslied“, zhudzbnjena wot Liany
Bertokoweje a spéwana wot tenora SLA
Ludovita Matiaska, lubos¢ htuboko zwu-
razni. Komponistaj Cyz a Bertokowa
chwalestaj sej poetiskos¢ a Cerstwosc réce
Dyrlicha tez za swoje hudZbne tworjenje.

Scyta koncert wopytowarjam wuwédo-
mi, kak waznaserbska poezijatezzhudzbu
zwjazana za duchowne trace serbstwa je.

Moderator koncerta, intendant SLA
Wolfgang Rogner (naprawo), wupraji
Benediktej Dyrlichej dzak za jeho wu-
meélske tworjenje. Foto: SN/M. Bulank

Kulturne towarstwo zatozili

Njebjelcicy. Dzewjec¢ zajimcow je pjatk
w Njebjelcicach zatozito kulturne to-
warstwo Pfi Krabatowym kamjenju/
Steinleicht. Predsydka towarstwa je Ser-
bowka Judit Zurec, jeje zastupjer Markus
Herold. Ctonojo chcedza so wo to starac,
zo pricpéwaja ludzo wumélskemu two-
rjenju w Mitocanskej skale dale a wjetsu
hodnotu. Zaprije¢ chcedza pribérajcy
dzéto z dzéc¢imi a mlodzinu.

Sulskej zahrodze mytowanej

Drjezdzany. Sakska je tez 1étsa zaso naj-
rjense Sulske zahrody kraja wuznamje-
nita. Nad mytom 2 500 eurow smétej so
zakladna Sula w Schopstalu pola Zho-
rjelca a srjedzna Sula ,,Karl Marx“ w Lip-
sku wjeseli¢. Za finale bé so dZesac Sulow
kwalifikowato. Jury njehodnodese naj-
wijetse wunoski zahrodow, ale cytkowny
napohladzwonkasulskehoareala. Na wu-
bédzowanju wobdzeli so 140 Sulow.

Swjeca dzesac 1ét 2plus
Slepo. ,.Swét bajow je hesto projekto-
wych dnjow na Slepjanskej zaktadnej

Suli. DZensa a jutte poski¢a tam wumétca
Regina Hermann dzétarnicku w two-
rjenju klankowych bajowych postawow.
Swjedzen zakonci so srjedu ze swije-
dzenskim zarjadowanjom w tamnisim
Serbskim kulturnym centrumje. Na nim
chce so mjez druhim méstopiedsydka
Domowiny Zala Cyzowa wobdzglié.

Misterski swjedzen pola Bayerow

Mnichow. Némski rekordny koparski
mister Bayern Mnichow je wcera na bal-
konje Mnichowskeje radnicy mistersku
sklu prezentowat. Wjace ha¢ 100 000
ludzi wobrubjese hasy mésta pfi awto-
wym korsu mustwa. Za némskeho re-
kordneho mistra bé to 22. titl jako ném-
ski mister pred Schalke 04 a Werderom
Bremen, kiz ma za champions league
hisée relegacisku hru.

Smjertny wopor na Rennsteigu

Schmiedefeld. Préni smjertny wopor na
tradicionalnym Rennsteigowym wube¢-
dzowanju bé konc tydzenja zrudzacy
podawk. 651étny Erfurtski sportowc je
so na swojbnym pucowanju po Styrjoch
ze 17 kilometrow zwjezl. Najeba¢ hny-
domnu prénju pomoc zamd nuzowy
Iekar jenoz his¢e jeho smjer¢ zweéscic.
Na létusim 38. Rennsteigowym béhu
wobdzelichu so 13 903 sportowcy.

Mac, syn a wnucka zhromadnje wustajeja

Worsa Lanzyna, jeje wnucka Franzi-
ska a syn Ulrich wustajeja wot wcera-
wseho w nowej prehladce Njeswacan-
skeje Maleje galerije swoje wumélske
tworby. Widze¢ su akwarele, kaligrafije
arysowanki runje tak kaz fotografije
a keramika. Wustajenca tworicelskich
wukonow troch generacijow Langec

swojby je hizo wjele zajimcow priwa-

POLICIJA
E——

Wopity ¢ekny¢ cheyt

Wsu pricinu pred policiju ¢€ka¢ méjese
pjatk popotdnju 421étny muz we Lazu.
Jako chcychu zastojnicy jeho Renault
zadzerze¢ a kontrolowac, stupi wodzer
na ptun a smalese wotsal. Na Mtynskej
drje won zaso zasta, jako pak policis¢a
k njemu pfistupichu, won znowa wotjé-
dze a pfi tym policajske awto kaz tez
parkowacy Rover wobskodzi. W dalsim
béhu ¢ekancy pretama 421étny zeleznu
zaweéru, na koncu puca wsak jeho po-
licis¢a tola lepichu. Nétko pytnychu
woni tez pri¢inu ¢ékanja, pretoz alko-
holowa chorhojcka muza jim hizo na-
pfeco stupase. Zwescichu pola njeho
2,8 promilow alkohola w kreji. Jeho
jézbnu dowolnos¢ sej zastojnicy hny-
dom wobchowachu, dalse konsekwency

bita. (Hlejtez 4. stronu.) Foto:F.Solta | sudniskeho razu zawésée sééhuja.

